
Zarauzko historia
ikusgal

Ekainaren 24an zabaldu zituen ateak Arte eta Historia Museoak, bertan
dauden hiru solairuetan herriko ondare garrantzitsuenak jasotzendira

Zarautzen Arte eta Historia
Museoa ireki denetik zarauzta-
rrek ez dugu aitzakirik gure he-
rriko historia ez ezagutzeko.
Ekainaren 24an inauguratu zen
museoan denetatik ikusteko au-
kera dugu. Museoaren helburua
Zarauzko historia lantzea eta
ezagutaraztea da, baina ez Za-
rauzkoa bakarrik, baita inguru-
ko herritako historia ere.

Museoa hiru solairutan bana-
tzen da. Beheko solairuan, eta
bisitariaren hanka azpitik ne-
kropolis bat ikus daiteke. Ne-
kropolisa eraikuntzaren sotoan
aurkitzen da eta benetan ikus-
garria da hurbiltzen diren guz-
tientzat. Nekropolisak erakus-
ten duena da, Zarautz X. men-
detik aurrera kristau nukleo bat
izan zela. Aranzadi taldekoek
29 gorputz identifikatu ahal
izan ditu, eta baita beste bost
gorputzen zatiak ere.

Kartografia zabala

Beheko solairuan ere kartogra-
fia nahiko konpletu bat aurki-

wss | anak koordinatzeaz arduratu den Leopoldo Zugaza Zarauzko Arte eta Historia museoan.

tzen dugu bai Zarautz eta baita
inguruko beste herri batzueta-
koa ere.

Azkenik Zarauzko historiako
gertaera desberdinen elemen-
tuak ikus daitezke, esaterako

XIV. mendeko Santiago Bide-
ko gurutze bat.

Bigarren pisuan, Zarauzko
kulturaren inguruko hainbat
elementu aurkitzen ditugu, eta
hirugarren pisuan 1911ko kan-

pai dorreko mekanismoa ikus-
gai izango du bisitariak eta bes-
talde, pisu berean Zarauzko
hainbat artisten lanak ere aur-
kitu daitezke.

Museoa kokaturik dagoen

Parrokiko dorreak dituen espa-
zio arazoak direla-eta, ez du to-
kirik Zarauzko historia eta arte
guztiak. Horregatik, informa-
zioa sintetizaturik aurkitzen da
baina informazioa hori zabaldu
egingo da, denboraldi bateko
erakusketekin, bai Torre Luze-
an, bai Sanz Enean.

Aurreko Zarautz

Historia handiko herria

Herri bezala Zarautz 1237an
sortu zen, baina Parrokian aur-
kitu diren aztarnek mila urte le-
henago kokalekua zegoela era-
kusten dute. Beraz, historia
handiko herria da. Nahiz eta ze-
hatz mehatz ez jakin noiz sortu
zen.

Bestalde, aztarnategi hau
erabat garrantzitsua izan da Gi-
puzkoan erromatar garaia nola-
koa izan zen ikusteko. Bi mila
erromatar arrasto baino gehia-
go jaso dituzte Aranzadi talde-
ko langileek Parrokian. Arrasto
hauek Zarautz I eta IV mende
artean nukleo komerzial erro-
matar bat izan zela erakusten
dute.

Arrasto hauen artean bereziki
buztin materialaz eginiko pie-
zak izan dira, baina aurkitu dira
ere zenbait txanpon.

Beraz, bertara hurbiltzen de-
nak aukera izango du Zarautze-
ko historia gertutik ezagutzeko.
Bertara hurbiltzen diren gehie-
nak Zarauztarrak izango diren
arren, asko izango dira ziurre-
nik bertara hurbilduko diren
Euskal Herriko eta atzerrik biz-
tanleak.

